
ALDEZ AURRETIKO KONTSULTA PUBLIKOA, EKINTZA HUMANITARIOAK GARATZEN DITUZTEN ESKU-HARTZEETARAKO DIRU-LAGUNTZAK ARAUTZEKO ARAU-PROIEKTUARI BURUZ



	

Urriaren 1eko, Administrazio Publikoen Administrazio Prozedura Erkidearen 39/2015 Legearen 133. xedapenean ezarritakoa jarraituz, aurretiazko kontsulta honen helburua, etorkizunean onartu litekeen arauak, uki ditzaketen norbanako eta ordezkaritza handieneko taldeen iritziak jasotzea da, honako gaien inguruan:

•  Egistamoarekin konpondu nahi diren arazoak.
•  Araua onartzearen beharra eta egokitasuna.
•  Arauaren xedeak.
• Balizko konponbide arautzaile nahiz ez arautzaileak.


	Arauaren aurrekariak

	
Garapenerako Lankidetzari buruzko otsailaren 22ko  1/2007 Legearen 5.1 xedapenak, ekintza humanitarioa, garapenerako lankidetzaren alorrean, Euskadiko Autonomia Erkidegoaren lehentasuntzat jotzen du. Legearen 21. artikuluak, ekintza humanitarioa, garapenerako lankidetzaren tresnatzat aurreikusten du.
Lege honen baitan, Garapenerako Lankidetzaren kargurako ekintza humanitarioentzako laguntzak arautzen dituen otsailaren 19ko, 31/2008 Dekretua onartu zen, (2008ko otsailaren 27ko 41. EHAA).
Nazioarteko estandarren arabera identifikatutako gatazken eta beste indarkeria-egoeren testuinguruan ematen diren krisi humanitarioetan, ekintza humanitarioak garatzen dituzten esku-hartzeak diruz laguntzeko eraentza arautzea da, erregelamendu honen xedea. Esku-hartze hauek, pertsonak bizirik iraun dezaten, euren sufrimendua arintzearen eta giza duintasuna defendatzearen helburuarekin egikaritzen dira.
Halere gaur egungo testuinguru humanitarioak, eta diru-laguntzak arautzen dituzten erreferentziazko arauek, aipatutako helburuaren betetzea  asko zailtzen dute.

[bookmark: _GoBack]Zuzenbide konparatuari erreparatuz gero, bai nazioartean, bai estatuan edota beste erkidegoetan egun indarrean dauden arauketekin alderatuta, Euskadiko Erkidego Autonomoan indarrean dagoen araudia ez da inolaz ere bateragarria.

	Konpondu nahi ditugun arazoak
	1.- Diru-laguntzak arautzen dituen dekretua egokitu beharra nabaritu dugu, Garapenerako Lankidetzaren Euskal Agentziaren egungo egoera juridiko berriak eta gaur egungo egoera sozial eta humanitarioak bultzatuta.

Arauketa proiektu honek nahitaez indarrean dagoen dekretuaren berritzea bultzatu behar du, dekretua onartu zenetik hamar urtera, batez ere, babestu nahi duen komunitatea hobeki babesteko. Babes hau, humanitate, inpartzialtasun eta neutraltasun printzipioen araberakoa izango da, eta, nahitaez, Giza Eskubideen Nazioarteko Zuzenbideak, Errefuxiatuen Nazioarteko Zuzenbideak eta Barne desplazamenduak arautzen dituzten printzipioen araberakoa.

2.- Bestaldetik, indarrean dagoen dekretua egokitzearen beharra sumatu dugu, batez ere dekretua indarrean dagoenetik egon diren arauen aldaketengatik. Egon diren aldaketen artean, 5/2008 legea, ekainaren 19koa, Garapenerako Lankidetzaren Euskal Agentzia sortu era arautzen duena onartu izana, 38/2003, azaroaren 19ko, Diru-laguntzen Lege Orokorraren zuzeneko aplikazioa, 39/2015 Legea, urriaren 1ekoa, Administrazio Publikoen Administrazio Prozedura Erkidearena indarrean sartzea eta 140/2018 Dekretua, urriaren 9koa, Garapenerako Lankidetzako Eragileen Euskal Autonomia Erkidegoko Erregistroa sortu eta arautzekoa onartu izana dira aipagarrienak.

3.- Guztiz beharrezkoa da baita ere, Istanbulen 2016an ospatu zen Goi-bileratik sortutako Grand Bargain akordioaren baitan, mundu mailan helburutzat hartu zen laguntzen inguruko prozedurak azkartzeko eta arintzeko konpromisoarekin bat eginez, gure arauketa moldatzea. Akordio honen 9. puntuan,  diru-laguntzen justifikazioaren harmonizazioaren eta arintzearen inguruan, akordioak zera dio: diru-laguntzen justifikazioa funtsezkoa izan behar da baina era berean, malgua behar du izan honek, baliabideak modu egokian, beharrizan egoeran dauden pertsonei laguntzen erabiltzeko.


	Onartzearen beharra eta egokitasuna
	Beharrizana: diru-laguntzak arautzeko eraentza berri bat onartzea guztiz beharrezkoa da, arestian aipatutako zioez gain, oso garrantzitsua baita era berrituan egikarituko den politika humanitario bat garatzeko.
Egokiera: 31/2008 dekretua onartu zenetik igaro den denbora, eta tarte horretan  egon diren arauen aldaketak kontuan hartuta, guztiz beharrezkoa deritzogu ekintza humanitarioak garatzen dituzten esku-hartzeetarako diru-laguntzak arautzeko arauketa berri bat onartzea.

	Arauaren xedea.
	Sustatzen den arau-proiektu honen helburua eta xedea da ekintza humanitarioko esku-hartzeak finantzatzeko diru-laguntzen araubidea ezartzea. Esku-hartze horiek gatazkak eta bestelako indarkeria egoerak direla-eta krisi humanitarioak pairatzen dituzten herritarrei zuzenduta egongo dira, eta krisi-testuinguru horiek alor humanitarioan erabilitako nazioarteko estandarren arabera identifikatzeko modukoak izan beharko dute. Esku-hartze hauen helburua, laguntza ematea da, krisi egoera hauetan dauden herritarrak bizirik iraun dezaten, edo beren eskubideak babestearren, duintasuna defendatzearren eta geroko garapenerako oinarriak jartzearren. 

	Balizko konponbide arautzaile zein ez-arautzaileak.
	Testuinguru honetan, nahitaezkoa ikusten dugu eraentza arautzaile berri bat onartzea eta ez  dugu bestelako aukerarik aurreikusten.

